


Gudniinka Hablaha
Buuggani wuxuu ku saabsan yahay gudniinka hablaha
ee dumarka ku nool Austaraliya iyo jaaliyaddooda.

Gudniinku wuxuu ahaa qayb ka tirsan dhaqankayaga
qarniyo fara badan. Laakiin bal aan sahaminno waxa
uu yahay gudniinku, sababta loo sameeyo, iyo waxa
ay caadadani u gaysan karto caafimaadkayaga.

Waa maxay gudniin?
Gudniinka habluhu waa fal caado iyo dhaqan ah.
Waxayna ka dhacdaa waddammo badan oo dunida
ka mid ah waxaana ku dhaqma waddammo badan oo
kala duwan.Siyaabo kala duwan ayay dad badan oo
kala duwani u gudaaan hablohooda.

Nooca ugu khafiifsan ama ugu sahlani waa marka
haragga yar ee kintirka dushiisa ah la jaro. Kintirku
waa qayb aad u dareen badan qaybaha jidhka
dumarka. Gudniinka noocan ah waxaa la sameeyaa
marka gabadhu ay jirto 7cisho ilaa 12sano, waxayna
ku xidhan tahay qoyska gabadha iyo caadada
bulshadeeda. Dadka Muslimka ahi waxay u yaqaaniin
noocan isasga ah sunna.

Nooca labaad waa marka kintirka oo dhan la jaro
faruuryaha inta gudaha xigtana la hoolo oo xagga
sarena la isaga adkeeyo. Faruuryaha guduhu waa
maqaarka ku wareegsan siilka iyo kintirka. Mararka
qaarkood qaybta sare ee siilka ayaa laisku tolaa.
Dadka qaarkood waxay u yaqaanaan noocan
“excision” oo macneheedu yahay “xasuuqid”. Waxaa
lagu sameeyaa gabadhu marka ay jirto inta u
dhaxaysa 6sano i laa iyo qaangaadhkeeda.

Nooca ugu adag ama ugu daran waxaa la yidhaahdaa
gudniinka fircooniga ah.

Waxaa la jaraa kintirka dibnaha inta xagga gudaha
xigtana waa la hoolaa inta kor la isaga xejiyo
faruuryaha siilka oo dhanna waa la isku tolaa waxaa
laga reebaa oo kaliya dalool aad u yar oo xagga
hoose oo siilka ah. Sidoo kale waxaa lagu sameeyaa
gudniinkan gabadhu mark  ay jirto inta u dhaxeysa
6sano ilaa iyo qaangaadhkeeda. Gudniinka habalha
waxaa kaloo loo yaqaannaa “naafaynta xubnaha
taranka dumarka” oo afka qalaad lagu yidhaahdo
“female genital mutilation” (FGM).

Maxaa gudniinka hablaha loo
sameeyaa

Waxaa jira sababo fara badan oo gudniinka loo
sameeyo. Sababta ugu waynina waa iyadoo uu
gudniinku yahay ìcaadoî. Waxaana la rumaysan yahay
inuu gudniinku ka dhigayo gabadha saafi ilaa intay ka
guursanayso. Bikradnimadu aad bay muhiim ugu
tahay reerka gabadha, sidaa darteed gabdhuhu waxay
helayaan ixtiraam xagga bulshada ah.Waxaa kaloo la
rumaysan yahay inuu gudniinku u fiican yahay
gabadha uuna xaqiijiyo akhlaaqda wanaagsan,
niyadda, saafinnimo iyo sharafta qoyska. Waxaa
kaloo la rumaysan yahay in naagtu ay u tahay raalliyo
ninkeeda haddii ay gudnayd.

Dadka qaarkood waxay rumaysan yihiin inuu
gudniinku yahay wax ay diintoodu farayso. Laakiin
taasi maíaha wax xaqiiqo ah. Gudniinku wuxuu
bilaabmay intanay soo bixin diinaha casriga ahi ama
ugu danbeeyey oo ay ka mid yihiin diinta Islaamka iyo
tan kiristankaba. Quraanka iyo Baybalka (kitaabka
kiristanka ama Injiilka) iyo kutubta diinaha kaleba ma
sheegayaan in la gudo hablaha.

Austareeliya ma la gudi karaa
hablaha?

Afrika iyo dunidoo idilba waddammo badan ayaa ka
dhigaya sharci-darro gudniinka hablaha iyagoo
sameynaya nidaam la isku hor taagayo in lagu
dhaqmo. Sidoo kale Austareeliya waxay ka dhigtay
gudniinka hablaha sharci-darro. Gobol walibana
waxa uu leeyahay qaanuunkiisa u gaarka ah.

Gudniinka hablaha waxaa la caddeeyey inuu yahay
xad-gudub carruureed waliba marka lagu sameeyo
carruur aad uyar-yar. South Austareeliya gudniinka
gabdhaha wuxuu sharci-darro ahaa ilaa iyo bishii
Abril 1997kii. Sharciga u degsanna ma qabanqaanin
kartid ama ma gudi kartid gabadh iyo haweeney
toona,umana qaadi kartid gobollada kale ama
waddan dibadda uga baxsan Austareeliya si aad u soo
guddid. Waxaad ku geleysaa xabsi ilaa 7sano ah hadii
aad sameysid. Dhammaan noocyada kala duwan oo
gudniinka sharcigu wuxuu tilmaamayaa inaan la
sameyn karin xitaa nooca ugu sahlan.

Gudniinka habluhu miyuu
saameeyaa caafimaadkayaga?

Gudniinku wuxuu u saameyn karaa caafimaadka
dumarka siyaabo kala duwan, waxayna ku xidhan
tahay nooca gudniinku yahay. Waxay iyana ku xidhan
tahy meesha lagu sameeyey. Sidoo kale qof walba
gabadh ama qof dumar ahba waxaa laga yaabaa inay
si kala duwan uga fal celiyaan. Dumarkoo dhammi
waayo arag uma noqdaan wax dhibaato ah. laakiin
intooda badani dhibaato ayay kala kulmaan.

Caafimaad darrada deg-degga ah ee gudniinka waxaa
ka mid noqon kara xanuun xoog badan, dhabar
xanuun, tetano, dhiig sumayn, dhiigbax culus, sasid,
iyo kaadidoo ku dhegta. Infakshannada ay ka mid
yihiin HIV ama cagaarshow (B iyo C) ayaa laisugu
gudbin karaa haddii qalabka la isticmaalay aan si fiican
looga taxadarin nadaafintooda loona isticmaalo wax
ka badan hal cunug muddo gaaban gudeheeda.

Nolosha qofka dumarka ahina waxy la kulmi
kartaadhibaatooyin caafimaad oo fara badan.
Waxaana ka mid waxyaalaha soo socda:

� kaadida oo ku kala goída iyo infakshan gala
kelyaha,

� infakshan ku dhaca ilma-galeenka iyo siilka,

� dhibaatooyin helidda caadada ama dhiigga,

� dhaslmo liíid,

� kaadida oo dhibaato ku timaadda,

� awood darro aan la xukumi kari kaadi-mareenka,

� dhibaato isu-tagga (nin iyo naag),

� dhibaatooyin xagga foosha iyo dhalliinka ah,

� boog ama nabar.

Dumarka ama gabdhaha qaarkood waxaa ku iman
kara dhibaatooyin xagga cilmi-nafsiga ah sida
werwerid inta aan la gudin ka hor, jaahwareer kaga
yimaadda dhacdadaa soo martay iyo xitaa niyad jab
dhibaatooyin caafimaad u keena sidoo kale iyadana
dhibaato kaga timaadda dhinaca wada xidhiidhka
ninka iyo naagta. Gudniinku ma laha wax faaíiido ah
haba yaraatee caafimaadka hablaha iyo dumarkaba.

Dhalliinka iyo uurka
Waa muhiim naagta uurka leh oo loo soo guday
nooca ugu adag ee gudniinka inay wargeliso
dhakhtarkeeda ama cisbitaalka maalmaha ugu
horreeya ee uurkeeda, Sidoo kale waa inay u
sheegaan haddii ay rabaan inay caadi u dhalaan.
Dakhtarkaaga iyo shaqaalaha cisbitaalkuba way kaala
doodayaan dhalliinkaaga. Dumarku way waydiin
karaan haddii ay rabaan inuu la joogo qof ka mid ah
qoyskeeda ama saaxiibba marka ay dhalayaan.

Waa muhiim iyaduna inaad kala hadashid dhakhtarka
ama ummulisada in dib laguu tolo iyo in kale markaad
dhashid.

Kala jaridda
Qof walba oo u baahan in dib loo kala jeexo ama la
furo meeshii laga guday wuxuu la hadli karaa
dhakhtarkiisa,hayíadaha adeegga caafimaadka ama
qaybta naagaha ee cusbitaalkaaga. Adeeggan waxaa
kaa kafayn kara Medicare-kaaga.

Marka la sameynayo furitaanka ama jeexidda waxay
ku xidhan tahay siday gabadha ama haweeneydu
doonayso.

Shucuurta ama dareenka
gudniinka

Waa inaynaan ka yaxyaxin ama ka xishoon sabata ah
inaynu gudan nahay. Waxaa lagu soo dhaqmayay fac-
ka-fac waddammada aynu ka nimi waana wax

